
Nana Khararchan bing hi Namkakhui kala namkashok sapaira, 

nana yorkaza masami akha.



Ithumli khipana sem?  Bible kala Varewui tuina 
hanga, mikumo kathada haophok khala kachi.  
Achalakha, Varena rimeikap kachi mi sakhui 

kala ali Adam da phokmi.



Varena Adamli ngalei wui chifa eina sakhui.  Varena 
kharingwui mangla malisangmi kahai tharan, mi chi 
kharing ngasa haowa.  Mi china Mathasek kahai 

Eden kaho yamguili valeikasa samphanga.



Varena Adamli masem ranglakha, khamatha kala 
tekhamateina pemting kahai okathui sakhui.  Varena 
kaphung kala tampak, nganamkapha wonyur kala 
thingrong kachui, machu kashok vanao kala khamarek 
khuiva, ngaleokazat ngayi wui khai kahaka kala 

nganaipat kahai korphunglabing 
maron maronda 

semkhui.



Kasengava, Varena saikora 
chili semsang – Saikora.



Haokaphokli, Varena khikhala 
masemranglakha, Varivara 
maningla khikha maleisamana.  
Mikumola apamla otyurla 
maleimana.  Khikha 
maleisamana.  
Kahorla kala 
tangkhamangla 
maleima.  Kakala 
kala katala maleima.  
Ayala kala akhamala 
maleima.  Haokaphok 
makhalei Varivara manglei.  
Chiwui thili Varena otsaphoka.



Haophok khareli 
varena kazing eina 

ngalei sai.



Okathuihi amai-ama 
maleisamana, kala 
kathuka chiwui 
ari-arap 
tangmangting 
eina leisa.  
Varena 
hanga, 
"kahor 
shoklu."



Chieina kahor shoka.  Varena kahor chili ngashun 
kala tangkhamang chili ngaya da hoi.  kala chithang 

ngazin eina ngathor chi khare thangna.



Kakhane thang, Varena samadru wui tara, ngayi wui 
kala kongwui da kazingwui azingli khuirada ngatei 
ngasaka.  Kakathum thang, Varena hanga, "katheng 
shoklu".  Kala chi takam eina shoka.



Varena kaso luishita, Khawo kala wonyur kala 
thingnaraha kala thingrong bingli shokluda.  

kala chi shokpapamma.  
kala chithang ngazin 

eina ngathor chi 
kakathum thangna.



Chieina Varena zimik, kala kachang, kala 
mikhipakhana mashan kharar sira 
sakhui.  Chithang ngazin kala 
ngathor chi khamate thangna.



Ngayilungli mangla kapaiyur 
kala khaiyur kala vanaoyur 
binghi sakhuikhangai hi 
Varewui ningrinna.  Kaphanga 
thang Ana semma Raikhai khai 
kaho kala teokhamei khaiyur, 
phei-kasang vanao kala 
khamathan kateova vanaoyur.  
Varena okathui wui tarali 
khaiyur ayayava eina chipem 
nngasaka kala ngaleilila 
ngayilila kala kazinglila 
da khamathanna vanaoyur 
ayayava eina yongzat ngasaka.  
Chithang ngazin kala ngathor chi phanga thangna.



Chiwui thili, Varena hangluishita.  Ana hanga, "ngalei 
wui eina mangla kapai ayur ayayava shoklu..." sayur 
ayur peida kala akakai kala phara-phara raleiuwa.  
Ngalei nganuk-kashap mafa kala saram.  Khangarika 
nayong kala crocodiles.  Sileokazat Kuchai kala 
chipmunks.  Giraffes kala laminaobing.  Varena 
chithang sayur vayur peida sakhui.



Kala chithang ngazin eina ngathor 
chi katharuk thangna.



Katharuk thang Varena kachikatha khangatei
ot akha saya – matailak kahai akha.  Ara mikumo 

wuivang saikora ngaranping haira.  Luiwui eina 
kashak kaza kala ngachon khavai sayur da mi.  Kala 

Varena hanga, "Ithum wui
azak khuida ngaraikacha mi

sakhuisa.  Ana Okathuili
khalei saikorawui tungli

mungranu".  Chithada
sada Varena awui azak

khuida mi sakhui;
Varewui azak khuida

mayarnao chi
sakhui…



Varena Adamli 
hanga, "yamgui 
chiwui lungli 
khalei thingrong 
kachivawui athei 
shaiapira.  Kha 
kashikapha theikhavai 
thingrongwui athei chi 
mashaipai mara.  Kaja 
nana chi shaithang 
thira".



Chiwui thili Varena hanga, "Mi hi amang kapam 
mapha thura.  Ali chakapaikhangachona akha 

sakhuira."  Varena vanaoyur kala
sayur saikora kazipkhuida Adam

wuili khuirai.  Adamna aming phok
miserra.  Ahina thangmeilak eina

sai.  Kha awui vanga chakapai
ngasotnao maleisamana.



Chieina varena Adamli piphup ngasak haowa.  Ana 
piva kahai eina arapthingra akha khuilaga, Varena 

Adamwui arapthingra eina shanao
akha sakhui.  Shanao chi

Adam wuivang chalak
kahai akha sada
Varena semkhui.



Varena saikorahi zimiksho 
tharukthang wui lungli sakhui.  
Chithada sada kashine thang 
chi somida tharmingasaka, kaja 
Varena sakahai saikora kuphaida 
chithang ngasamkhui.



Eden yamgui lungli Adam kala preiva Evena 
kakashunga ringkapha chi Vareli kahang 
khangana manga eina samphanga.  
Aniwui Proho chi Varena, 
ngarankhamiyala kala 
ngasotnaola Prohona.



Varena saikora semkahai tharan

Bible li khararchanbinghi, Varivara wui tui eina 

samphanga

Haokaphok 1-2

"Awui tui ungkazang eina kahor shoka." 
Laa 119:130



Kuphaira



Bible khararchanna hanga matakhak kahai ithumli kasemma Varivara wui 
maramli kala Ana theikhangasak ningchanga.

Varena theiya ithumna sakahai makapha otbing, chili Ana moreida hoi.  
Morei wui tandi chia kathina, kha Varena leishina kahaiwuivang awui 

akhamang kachi naomayara Jesuli chihorai, Khrushli thingasaka nawui 
moreiwuivang.  Chithala Jesuna ringshokluishita kala Awui shim 

kazingramli kahaowa!  Jesuli shitsangda nawui morei pheomikhavai 
poakha, Ana pheomira!  Ana rada nawuili arui raringrumra, chieina nana 

Ali ngasoda katangmavaila ringra.

Chieina ara nana hi khamashunglaka da shitsang akha, 
hithada Vareli hanglo:

Leikashiya Jesu, Ina shitsanga na Varenada, kala mikumo rasada iwui 
moreiwuivang thimi, ara na ringlui haira.  Lumashanmida Iwuili ramilo kala 

Iwui morei pheomilo chieina mirin kadhar arui Samphang rano, kala 
thangkha nali ngasoda katangmavaila okthuira.  Nali kahangana kala nawui 

naongara sada theikhavai kala nawui naongara sada okthui thei khavai 
ngachomilu.  Amen.

Bible pada Varvarali thangkachida chan ngazeklo!     John 3:16


